
11-11-2026 

 †  Μνήμη τοῦ Μεγαλομάρτυρος 

ΜΗΝΑ τοῦ Αἰγυπτίου 

ΕΝ Τῼ ΕΣΠΕΡΙΝῼ 

ΙΕΡΕΥΣ: Εὐλογητὸς ὁ Θεὸς 
ἡμῶν, πάντοτε, νῦν, καὶ ἀεί, καὶ εἰς 
τοὺς αἰῶνας τῶν αἰώνων. 

ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 

ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς ργ΄ (103). 

Εὐλόγει ἡ ψυχή μου, τὸν Κύριον, 
Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 
φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 
ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 
αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 

εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 
στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν τόπον, ὃν 
ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 
τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 
χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 
αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 

ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-
στότητος ἀποστρέψαντος δέ σου 

τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 
τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 

ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 

Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 
αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν... Ἀλληλούϊα, 
Ἀλληλούϊα, Ἀλληλούϊα. Δόξα σοι ὁ 
Θεός (ἐκ γ΄). 

Ἡ ἐλπὶς ἡμῶν, Κύριε, δόξα σοι. 

ΔΙΑΚΟΝΟΣ: Ἐν εἰρήνῃ τοῦ 
Κυρίου δεηθῶμεν. 

ΧΟΡΟΣ: Κύριε, ἐλέησον.  

[καὶ μετὰ ἀπὸ κάθε αἴτηση] 

Ὑπὲρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 

Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 

ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει οἰκούντων ἐν 
αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 

χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 

ΙΕΡΕΥΣ: Ὅτι πρέπει σοι, πᾶσα 

δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

ΧΟΡΟΣ:  Ἀμήν. Ψαλμὸς 140 

Ἦχος 

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 
εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Στιχηρὰ Προσόμοια 

Ἦχος α' 

Τῶν οὐρανίων ταγμάτων. 

Στίχ.Ἐὰν ἀνομίας παρατηρή-

σῃς, Κύριε, Κύριε τὶς ὑποστήσεται; 
ὅτι παρὰ σοὶ ὁ ἱλασμὸς ἐστιν.  

Τὸν ἐν ὑψίστοις Δεσπότην μά-
καρ ἐπόθησας, Χριστὸν τὸν Βασι-
λέα, ὑπὲρ γένους ἀνθρώπων, πα-
θόντα καὶ ταφέντα καὶ ἐκ νεκρῶν, 
ἀναστάντα τριήμερον, θανεῖν τε 

Μάρτυς προείλου ὑπὲρ Αὐτοῦ, ὦ 
Μηνᾶ θεομακάριστε. 

Στίχ. Ἕνεκεν τοῦ ὀνόματός σου 

ὑπέμεινά σε, Κύριε, ὑπέμεινεν ἡ 

ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον.  

Τὸν ἐν ὑψίστοις Δεσπότην μά-
καρ ἐπόθησας, Χριστὸν τὸν Βασι-
λέα, ὑπὲρ γένους ἀνθρώπων, πα-
θόντα καὶ ταφέντα καὶ ἐκ νεκρῶν, 

ἀναστάντα τριήμερον, θανεῖν τε 
Μάρτυς προείλου ὑπὲρ Αὐτοῦ, ὦ 
Μηνᾶ θεομακάριστε. 

Στίχ. Ἀπὸ φυλακῆς πρωΐας 

μέχρι νυκτός, ἀπὸ φυλακῆς 
πρωΐας, ἐλπισάτω Ἰσραὴλ ἐπὶ τὸν 
Κύριον.  

Ρείθροις αἱμάτων γενναῖε τόν 
πολυμήχανον, μαρτυρικοῖς ποντί-
σας, τρόπαια νίκης ᾖρας, ἀγλάϊσμα 
Μαρτύρων, θεῖε Μηνᾶ, ὅθεν πίστει 

τήν μνήμην σου, ἐπιτελοῦντες 
ὑμνοῦμεν τόν Ἰησοῦν, τόν λαμπρόν 
σε, ἀναδείξαντα. 

Στίχ. Ὅτι παρὰ τῷ Κυρίῳ τὸ 

ἔλεος καὶ πολλὴ παρ' αὐτῷ λύτρω-
σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ.  

  Ρείθροις αἱμάτων γενναῖε τόν 
πολυμήχανον, μαρτυρικοῖς ποντί-
σας, τρόπαια νίκης ᾖρας, ἀγλάϊσμα 
Μαρτύρων, θεῖε Μηνᾶ, ὅθεν πίστει 

τήν μνήμην σου, ἐπιτελοῦντες 
ὑμνοῦμεν τόν Ἰησοῦν, τόν λαμπρόν 
σε, ἀναδείξαντα. 

Στίχ. Αἰνεῖτε τὸν Κύριον πάντα 

τὰ ἔθνη, ἐπαινέσατε αὐτὸν πάντες 
οἱ λαοί.  

Ἐν τῷ σταδίῳ θεόφρον σὺ ηὐτο-
μόλησας, ἐλέγξας τῶν ματαίων, τὸ 
ἀσύντερον μάκαρ, κηρύξας δὲ τὸν 
μόνον Θεὸν τοῦ παντός, ἱερεῖον 
εὐπρόσδεκτον, αὐτῷ προσήχθης τῷ 
ἄνακτι καὶ Θεῷ, ὦ Μηνᾶ πιστῶν τὸ 

καύχημα. 

Στίχ. Ὅτι ἐκραταιώθη τὸ ἔλεος 

αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα.  

Ἐν τῷ σταδίῳ θεόφρον σὺ ηὐτο-
μόλησας, ἐλέγξας τῶν ματαίων, τὸ 
ἀσύντερον μάκαρ, κηρύξας δὲ τὸν 
μόνον Θεὸν τοῦ παντός, ἱερεῖον 

εὐπρόσδεκτον, αὐτῷ προσήχθης τῷ 
ἄνακτι καὶ Θεῷ, ὦ Μηνᾶ πιστῶν τὸ 

καύχημα. 

Δόξα…. Ἦχος πλ. α΄. 

Δεῦτε φιλεόρτων τὸ σύστημα, 
δεῦτε εὐσεβῶν ἡ ὁμήγυρις, δεῦτε 
συμφώνως ἐν ὕμνοις, Ὀρθοδόξων 
τὸ ἄθροισμα, τὴν παναγίαν τοῦ 
Μάρτυρος ἑορτήν, Μηνᾶ τοῦ πα-
νενδόξου, ἐκτελοῦντες βοήσωμεν· 

ὑπερούσιε, ὁ Θεὸς ἡμῶν, ὁ τὸν σὸν 
θεράποντα θαυμαστῶς ἐνισχύσας, 
πᾶσαν τὴν τῶν δυσμενῶν καταπα-
λαίσαι μανίαν, καὶ στέφους παρὰ 
σοῦ δόξης, τεύξασθαι ἀθανάτου. 
Λιταῖς αὐτοῦ πανευπροσδέκτοις, 
ἐλέησον καὶ σῶσον τὰς ψυχὰς 
ἡμῶν. 

Καὶ νῦν... Θεοτοκίον 

Ἐν τῇ Ἐρυθρᾷ θαλάσσῃ τῆς 
ἀπειρογάμου Νύμφης εἰκὼν διε-
γράφη ποτέ. Ἐκεῖ Μωϋσῆς διαιρέ-
της τοῦ ὕδατος, ἐνθάδε Γαβριὴλ 
ὑπηρέτης τοῦ θαύματος, τότε τὸν 
βυθόν ἐπέζευσεν ἀβρόχως, Ἰσραήλ, 
νῦν δὲ τὸν Χριστὸν ἐγέννησεν 

ἀσπόρως ἡ Παρθένος, ἡ θάλασσα 
μετὰ τὴν πάροδον τοῦ Ἰσραήλ, 
ἔμεινεν ἄβατος, ἡ ἄμεμπτος μετὰ 
τὴν κύησιν τοῦ Ἐμμανουήλ, ἔμει-
νεν ἄφθορος, ὁ ὢν καὶ προών, καὶ 
φανεὶς ὡς ἄνθρωπος, Θεὸς ἐλέησον 
ἡμᾶς. 

Εἴσοδος. 

ΔΙΑΚΟΝΟΣ: Σοφία Ὀρθοί ! 

Καί  ὁ χορός ψάλλει τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 

ἰδόντες φῶς ἑσπερινόν, ὑμνοῦμεν 
Πατέρα, Υἱόν, καὶ ἅγιον Πνεῦμα 

Θεόν. Ἄξιόν σε ἐν πᾶσι καιροῖς, 
ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 
σὲ δοξάζει.  

Ἑσπέρας προκείμενον. 
 
 
 
 

Τῇ Κυριακῇ ἑσπέρας  

Ἦχος πλ. δ' 

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. (Δὶς) 

Στίχ. Οἱ ἑστῶτες ἐν οἴκῳ 

Κυρίου, ἐν αὐλαῖς οἴκου Θεοῦ 
ἡμῶν.  

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. 

Τῇ Δευτέρᾳ ἑσπέρας 

Ἦχος δ' 

Κύριος εἰσακούσεταί μου ἐν τῷ 
κεκραγέναι με πρὸς αὐτόν. (Δὶς) 

Στίχ. Ἐν τῷ ἐπικαλεῖσθαί με 

εἰσήκουσάς μου, ὁ Θεός της δικαι-
οσύνης μου.  

Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Τῇ Τρίτῃ ἑσπέρας 

Ἦχος α' 

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. (Δὶς) 

Στίχ. Κύριος ποιμαίνει με καὶ 

οὐδέν με ὑστερήσει.  

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. 

Τῇ Τετάρτη ἑσπέρας 

Ἦχος πλ. α' 

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. (Δὶς) 

Στίχ. Ὁ Θεὸς εἰσάκουσον τῆς 

προσευχῆς μου.  

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. 

Τῇ Πέμπτῃ ἑσπέρας 

Ἦχος πλ. β' 

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. (Δὶς) 

Στίχ. Ἦρα τους ὀφθαλμούς μου 

εἰς τὰ ὄρη, ὅθεν ἥξει ἡ βοήθειά 
μου.  

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. 

Τῇ Παρασκευῇ ἑσπέρας 

Ἦχος βαρὺς 

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. (Δὶς) 

Στίχ. Ἐξελοῦ με ἐκ τῶν ἐχθρῶν 

μου, ὁ Θεός.   

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. 

Εἶτα τὰ Ἀναγνώσματα. 

Προφητείας Ἠσαΐου τό Ἀνά-
γνωσμα(Κεφ. μγ’ 9-14) 

Τάδε λέγει Κύριος· πάντα τὰ 
ἔθνη συνήχθησαν ἅμα, καὶ συνα-
χθήσονται ἄρχοντες ἐξ αὐτῶν. Τίς 
ἀναγγελεῖ ταῦτα; ἢ τὰ ἐξ ἀρχῆς τίς 
ἀναγγελεῖ ὑμῖν; ἀγαγέτωσαν τοὺς 
μάρτυρας αὐτῶν καὶ δικαιωθήτω-

σαν καὶ εἰπάτωσαν ἀληθῆ. Γίνεσθέ 
μοι μάρτυρες, καὶ ἐγὼ μάρτυς, 
λέγει Κύριος ὁ Θεός, καὶ ὁ παῖς 

ΤΑ ΠΡΟΚΕΙΜΕΝΑ ΤΗΣ ΗΜΕΡΑΣ 

ΚΑΤΑ ΤΟΝ ΚΑΘΟΡΙΣΜΕΝΟΝ ΗΧΟΝ 

μου, ὃν ἐξελεξάμην, ἵνα γνῶτε καὶ 
πιστεύσητε καὶ συνῆτε ὅτι ἐγώ 

εἰμι. ἔμπροσθέν μου οὐκ ἐγένετο 
ἄλλος Θεὸς καὶ μετ᾿ ἐμὲ οὐκ ἔσται. 
Ἐγὼ ὁ Θεός, καὶ οὐκ ἔστι πάρεξ 
ἐμοῦ ὁ σῴζων. Ἐγὼ ἀνήγγειλα καὶ 
ἔσωσα, ὠνείδισα καὶ οὐκ ἦν ἐν 
ὑμῖν ἀλλότριος. Ὑμεῖς ἐμοὶ μάρτυ-
ρες καὶ ἐγὼ Κύριος ὁ Θεός. Ἔτι 
ἀπ᾿ ἀρχῆς καὶ οὐκ ἔστιν ὁ ἐκ τῶν 

χειρῶν μου ἐξαιρούμενος· ποιήσω, 
καὶ τίς ἀποστρέψει αὐτό; Οὕτω 
λέγει Κύριος ὁ Θεὸς ὁ λυτρούμενος 
ὑμᾶς, ὁ ἅγιος τοῦ ᾿Ισραήλ. 

Σοφίας Σολομῶντος τό Ἀνάγνω-
σμα(Κεφ. γ’ 1-9) 

Δικαίων ψυχαὶ ἐν χειρὶ Θεοῦ, 
καὶ οὐ μὴ ἅψηται αὐτῶν βάσανος. 
Ἔδοξαν ἐν ὀφθαλμοῖς ἀφρόνων 
τεθνάναι, καὶ ἐλογίσθη κάκωσις ἡ 
ἔξοδος αὐτῶν, καί ἡ ἀφ᾿ ἡμῶν πο-

ρεία σύντριμμα, οἱ δέ εἰσιν ἐν 
εἰρήνῃ.  Καὶ γὰρ ἐν ὄψει 
ἀνθρώπων ἐὰν καλασθῶσιν, ἡ 
ἐλπὶς αὐτῶν ἀθανασίας πλήρης·  
καὶ ὀλίγα παιδευθέντες μεγάλα 
εὐεργετηθήσονται, ὅτι ὁ Θεὸς 
ἐπείρασεν αὐτοὺς καὶ εὗρεν 
αὐτοὺς ἀξίους ἑαυτοῦ·  ὡς χρυσὸν 

ἐν χωνευτηρίῳ ἐδοκίμασεν αὐτοὺς 
καὶ ὡς ὁλοκάρπωμα θυσίας προ-
σεδέξατο αὐτούς. Καὶ ἐν καιρῷ 
ἐπισκοπῆς αὐτῶν ἀναλάμψουσι 
καὶ ὡς σπινθῆρες ἐν καλάμῃ δια-
δραμοῦνται·  κρινοῦσιν ἔθνη καὶ 
κρατήσουσι λαῶν, καὶ βασιλεύσει 
αὐτῶν Κύριος εἰς τοὺς αἰῶνας. Οἱ 

πεποιθότες ἐπ᾿ αὐτῷ συνήσουσιν 
ἀλήθειαν, καὶ οἱ πιστοὶ ἐν ἀγάπῃ 
προσμενοῦσιν αὐτῷ, ὅτι χάρις καὶ 

ἔλεος ἐν τοῖς ὁσίοις αὐτοῦ, καὶ ἐπι-
σκοπὴ ἐν τοῖς ἐκλεκτοῖς αὐτοῦ.  

Σοφίας Σολομῶντος τό Ἀνάγνω-
σμα (Κεφ. ε’ 15-23, ς’ 1-3) 

Δίκαιοι εἰς τὸν αἰῶνα ζῶσι, καὶ 
ἐν Κυρίῳ ὁ μισθὸς αὐτῶν, καὶ ἡ 
φροντὶς αὐτῶν παρὰ ῾Υψίστῳ. Διὰ 
τοῦτο λήψονται τὸ βασίλειον τῆς 
εὐπρεπείας καὶ τὸ διάδημα τοῦ 
κάλλους ἐκ χειρὸς Κυρίου, ὅτι τῇ 
δεξιᾷ σκεπάσει αὐτοὺς καὶ τῷ 
βραχίονι ὑπερασπιεῖ αὐτῶν. Λήψε-
ται πανοπλίαν τὸν ζῆλον αὐτοῦ καὶ 

ὁπλοποιήσει τὴν κτίσιν εἰς ἄμυναν 
ἐχθρῶν· Ἐνδύσεται θώρακα δικαι-
οσύνην καὶ περιθήσεται κόρυθα 
κρίσιν ἀνυπόκριτον· λήψεται 
ἀσπίδα ἀκαταμάχητον ὁσιότητα, 
ὀξυνεῖ δὲ ἀπότομον ὀργὴν εἰς ρομ-
φαίαν, συνεκπολεμήσει δὲ αὐτῷ ὁ 
κόσμος ἐπὶ τοὺς παράφρονας. Πο-

ρεύσονται εὔστοχοι βολίδες 
ἀστραπῶν καὶ ὡς ἀπὸ εὐκύκλου 
τόξου τῶν νεφῶν ἐπί σκοπὸν 
ἁλοῦνται, καὶ ἐκ πετροβόλου θυ-
μοῦ πλήρεις ριφήσονται χάλαζαι. 
Ἀγανακτήσει κατ᾿ αὐτῶν ὕδωρ 
θαλάσσης, ποταμοὶ δὲ συγκλύσου-
σιν ἀποτόμως. Ἀντιστήσεται 

αὐτοῖς πνεῦμα δυνάμεως καὶ ὡς 
λαῖλαψ ἐκλικμήσει αὐτούς. καὶ 
ἐρημώσει πᾶσαν τὴν γῆν ἀνομία, 
καὶ ἡ κακοπραγία περιτρέψει 
θρόνους δυναστῶν. Ἀκούσατε οὖν, 
βασιλεῖς, καὶ σύνετε· μάθετε, δικα-
σταὶ περάτων γῆς· ἐνωτίσασθε οἱ 
κρατοῦντες πλήθους καὶ γεγαυρω-

μένοι ἐπὶ ὄχλοις ἐθνῶν· ὅτι ἐδόθη 
παρὰ τοῦ Κυρίου ἡ κράτησις ὑμῖν 
καὶ ἡ δυναστεία παρὰ ῾Υψίστου. 

Εἴπωμεν πάντες ἐξ ὅλης τῆς ψυ-
χῆς καὶ ἐξ ὅλης τῆς διανοίας ἡμῶν 
εἴπωμεν. 

Κύριε, ἐλέησον (ἅπαξ). 

Κύριε παντοκράτορ ὁ Θεός τῶν 
πατέρων ἡμῶν, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἅπαξ). 

Ἐλέησον ἡμᾶς ὁ Θεὸς κατὰ τὸ 
μέγα ἒλεός Σου, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τοῦ Ἀρχιεπι-
σκόπου ἡμῶν (δεῖνος).  

 Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν 
ἡμῶν, τῶν ἱερέων, ἱερομονάχων, ἱε-
ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 

Ἔτι δεόμεθα ὑπὲρ ἐλέους, ζωῆς, 
εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 
ἀφέσεως τῶν ἁμαρτιῶν τῶν 
δούλων τοῦ Θεοῦ, πάντων τῶν 
εὐσεβῶν καὶ ὀρθοδόξων χρι-
στιανῶν, τῶν κατοικούντων καὶ 
παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-

τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μα-
καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 
πάντων τῶν προαναπαυσαμένων 

πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 
ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν καρπο-
φορούντων καὶ καλλιεργούντων ἐν 
τῷ ἁγίῳ καὶ πανσέπτῳ ναῷ τούτῳ, 
κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 
πλούσιον ἔλεος.  

Κύριε, ἐλέησον (ἅπαξ).  

Ὅτι ἐλεήμων καὶ φιλάνθρωπος 
Θεὸς ὑπάρχεις, καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 
ἀεὶ καὶ εἰς τοὺς αἰῶνας τῶν 
αἰώνων.  

Ὁ Προεστὼς ἢ ὁ Ἀναγνώστης:  

Ἀμήν.  

Καταξίωσον, Κύριε, ἐν τῇ 
ἑσπέρᾳ ταύτῃ, ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν.  

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου.  

Εὐλογητὸς εἶ, Δέσποτα, συνέτι-
σόν με τὰ δικαιώματά σου.  

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, σοὶ πρέπει 
ὕμνος, σοὶ δόξα πρέπει, τῷ Πατρὶ 

καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. Ἀμήν. 



11-11-2026  ΕΣΠΕΡΙΝΟΣ ΑΓΙΟΥ ΜΗΝΑ ΒΙΚΤΩΡΟΣ & ΒΙΚΕΝΤΙΟΥ  

8 
 

Ὁ Διάκονος: Πληρώσωμεν τὴν 

ἑσπερινὴν δέησιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 

χάριτι. 

Κύριε, ἐλέησον.  

Τὴν ἑσπέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρά τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καὶ 
τῶν σωμάτων ἡμῶν, παρά τοῦ 
Κυρίου αἰτησώμεθα. 

Παράσχου Κύριε.   

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 
ἡμῶν, παρά τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 
κόσμῳ, παρά τοῦ Κυρίου αἰτη-

σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 
ἐκτελέσαι, παρά τοῦ Κυρίου αἰτη-
σώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί τοῦ φοβεροῦ βήματος τοῦ Χρι-
στοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 

Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 

ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα. 

Σοὶ, Κύριε. Ὅτι ἀγαθὸς καὶ 
φιλάνθρωπος Θεὸς ὑπάρχεις, καὶ 
σοί τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων.  

Ὁ Χορός: Ἀμήν. 

Εἰρήνη πᾶσι.  

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν.  

Σοὶ, Κύριε. 

Κύριε, ὁ Θεὸς ἡμῶν, ὁ κλίνας 
οὐρανοὺς καὶ καταβὰς ἐπὶ σω-
τηρίᾳ τοῦ γένους τῶν ἀνθρώπων, 
ἔπιδε ἐπὶ τοὺς δούλους σου καὶ 

ἐπὶ τὴν κληρονομίαν σου. Σοὶ γὰρ 
τῷ φοβερῷ καὶ φιλανθρώπῳ κριτῇ, 
οἱ σοὶ δοῦλοι ὑπέκλιναν τὰς κε-
φαλάς, τοὺς δὲ αὐτῶν ὑπέταξαν 
αὐχένας; οὐ τὴν ἐξ ἀνθρώπων 
ἀναμένοντες βοήθειαν, ἀλλὰ τὸ σὸν 
περιμένοντες ἔλεος, καὶ τὴν σὴν 
ἀπεκδεχόμενοι σωτηρίαν, οὓς 

διαφύλαξον ἐν παντὶ καιρῷ, καὶ 
κατὰ τὴν παροῦσαν ἑσπέραν καὶ 
τὴν προσιοῦσαν νύκτα, ἀπὸ παντὸς 
ἐχθροῦ, ἀπὸ πάσης ἀντικειμένης 
ἐνεργίας διαβολικῆς, καὶ διαλογι-
σμῶν ματαίων καὶ ἐνθυμήσεων πο-
νηρῶν. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 

εἰς τοὺς αἰῶνας τῶν αἰώνων.  

Λιτή. Ἦχος α΄. 

Πανένδοξε Μάρτυς Μηνᾶ ἀξιά-
γαστε, τὸ τῆς σῆς διανοίας εἰλικρι-
νές, καὶ τὸ τῆς ψυχῆς σου ἀκίβδη-
λον, ὁ τῶν ἁπάντων θεασάμενος 
Κύριος, ἐνδιαίτημα αὐτοῦ, ἐν σοὶ 
οἰκήσας ἀπειργάσατο· Ὃν ἐκτενῶς 
μὴ παύσῃ, ὑπὲρ ἡμῶν δεόμενος. 

Ἦχος α΄. 

Τὸν φονευθέντα Μάρτυς, ἐν τῷ 
καταλύματι, ὐπὸ τοῦ αὐτὸν ξενί-
σαντος, παραδόξως ὀφθείς, ὡς ἐξ 
ὕπνου μὲν ἐκεῖνον διήγειρας, τὸν 
δέ, πρὸς σωφρονισμὸν μαστίξας, 

ὀλετῆρα, ἀμφοτέρους σωτηρίας 
ἠξίωσας. Τήν τε καθ’ ὁδὸν ἐπικα-
λεσάμενην σε, τοῦ δεινοῦ γυναῖκα 
διέσωσας, τὸν ἀσελγῆ σωφρονεῖν 
ἀπεργασάμενος, καὶ ἡμᾶς πανέν-
δοξε Μηνᾶ παναοίδιμε, τῆς τῶν 
παθῶν ἀπάλλαξον βεβηλώσεως, 
καὶ σῶσον τὰς ψυχὰς ἡμῶν. 

Ἦχος β΄. 

Σὲ τὸν πανένδοξον Ἀθλητὴν 
ὑμνοῦντες, Μηνᾶν τὸν ὑπέρλα-
μπρον, συνελθόντες ἐν τῷ πανσέ-
πτῳ σου σήμερον τεμένει, τοὺς 
θαυμασίως τιμῶμεν ὑπὲρ Χριστοῦ, 
οὓς ἔτλης ἀγῶνας, αὐτῷ πρεσβεύ-

ειν δυσωποῦντες, ὑπὲρ ἡμῶν τῷ 
Σωτῆρι, δωρήσασθαι ἅπασι τὸ 
μέγα ἔλεος. 

Ἦχος γ΄. 

Τὸν ὑπὸ κάλλους δελεασθέντα, 
παροψίδος καὶ ἑαυτόν σου αἱρετί-
σασθαι προελόμενος, τῆς τοιαύτης 

θαυμασίως, ὁρμῆς ἀνέστειλας. Τὸν 
δέ, σὺν τῷ μογιλάλῳ, χωλὸν χαριέ-
ντως ἰάσω παναοίδιμε, τῷ σῷ ναῷ 

προσεδρεύοντας, καὶ τοὺς ἐν θα-
λάσσῃ ἐπικαλουμένους σε, ὀξέως 

διέσωσας, Μηνᾶ ἀξιάγαστε· διὸ 
τοὺς ἐκτελοῦντας τὴν ἱεράν σου 
πανήγυριν, παντὸς κινδύνου ἀπάλ-
λαξον, ταῖς πρὸς Κύριον πρεσβεί-
αις σου, καὶ σῶσον τὰς ψυχὰς 
ἡμῶν. 

Ἦχος πλ. β΄. 

Πανεύφημε Ἀθλητὰ Μηνᾶ γεν-
ναιότατε, οὐράνιος ἐπὶ γῆς διὰ τῆς 
ἐναρέτου σου βιοτῆς ὤφθης ἄγγε-
λος· θαυμάσιος ἐν οὐρανοῖς, διὰ 
τῆς ἀῤῥήτου δόξης, ἧς παρὰ Θεοῦ 
ἠξίωσαι, ὡράθης ἄνθρωπος. 
Παῤῥησίαν οὖν Ἅγιε, πρὸς Χριστὸν 

κεκτημένος, πρέσβευε ὑπὲρ τῶν 
ψυχῶν ἡμῶν. 

Ἦχος πλ. β΄. 

Τῷ ἀΰλῳ τοῦ παντάνακτος 
θρόνῳ παριστάμενος, καὶ τοῦ 
ἀφράστου ἐνθέου, ὑπὲρ ἔννοιαν 
κάλλους ἐμφορούμενος, σὺν Ἀσω-

μάτοις τὸ ἔνθεον, τῇ ἀσωμάτῳ 
Τριάδι, προσάγων μελώδημα, λίαν 
ἐμφανῶς δουλεῦσαι, θεώμενος, 
ἱκέτευε Χριστόν, Μηνᾶ πανσεβά-
σμιε, τοιαύτην πλουτεῖν ἡμᾶς ἔφε-
σιν, ὅπως τύχωμεν τῶν αἰωνίων 
ἀγαθῶν, ἐν τῇ ἡμέρᾳ τῆς κρίσεως. 

Δόξα… Ἦχος πλ. δ΄. 

Μεγάλων σε αὐτουργόν, ὁ Κύ-
ριος θαυμάτων ἀνέδειξε· διὸ ἀδι-
κῆσαι, τὸν ἑαυτοῦ ἀνοσίως τολμή-
σαντα ἑταῖρον ἐνδίκως παιδεύσας, 
πρὸς μετάνοιαν ἤγαγες. Τὸν δὲ 
ἀδικούμενον, ἐξ Ἰουδαϊκῆς ζοφώ-

σεως, πρὸς τὸ ὑπέρφωτον τῆς ἀλη-
θείας φάος ὁδηγήσας Ἅγιε, ἀμφο-
τέρους διέσωσας, καὶ θαυμάτων 

πλήθη ἕτερα ἀπεργασάμενος, πα-
νένδοξε Μηνᾶ ἀξιΰμνητε, περιέ-

ποις καὶ ἡμᾶς, τοὺς ἐν πίστει σου 
ἐκτελοῦντας, τὴν πάνσεπτον πανή-
γυριν. 

Καὶ νῦν... Θεοτοκίον  Ἦχος πλ. δ' 

Δέσποινα πρόσδεξαι, τάς δεή-
σεις τῶν δούλων σου, καὶ λύτρω-
σαι ἡμᾶς, ἀπὸ πάσης ἀνάγκης καὶ 
θλίψεως.  

Εἰς τὸν Στίχον.  

Ἦχος δ΄. Ἔδωκας σημείωσιν. 

Ῥόδον τὸ ἀμάραντον, ὀδμαῖς χα-
ρίτων σου ἔνδοξε, εὐωδίας τὰ πέ-
ρατα, πληρώσας πανένδοξε, αὐγά-
ζεις ἐνθέως, Μηνᾶ Ἀθλοφόρε, καὶ 
τῶν θαυμάτων ἀστραπαῖς, κατα-
λαμπρύνεις τὸν κόσμον ἅπαντα· 
διό σου τὴν πανένδοξον, ἐπιτε-
λοῦμεν πανήγυριν, τὸν Σωτῆρα δο-

ξάζοντες, τὸν λαμπρῶς σε ὑψώσα-
ντα. 

Στίχ. Θαυμαστὸς ὁ Θεὸς ἐν τοῖς 

ἁγίοις αὐτοῦ. 

Πῦρ καὶ πᾶσαν βάσανον, τῶν 
δυσμενῶν παναοίδιμε, ὡς οὐδὲν 
ἡγησάμενος, τῷ πόθῳ πανθαύμα-
στε, τρωθεὶς τοῦ Δεσπότου, Μηνᾶ 

γενναιόφρον, οὗ ὑπερήθλησας 
στεῤῥῶς, καταπαλαίσας τὸν πολυ-
μήχανον· διό σε μακαρίζομεν, ὡς 
Ἀθλητὴν γενναιότατον, καὶ προ-
στάτην θερμότατον, ἐκτελοῦντες 
τὴν μνήμην σου. 

Στίχ. Τοῖς Ἁγίοις τοῖς ἐν τῇ γῆ 

αὐτοῦ ἐθαυμάστωσεν ὁ Κύριος. 

Ὤφθης ἐνδιαίτημα, Πνεύματος 
θείου πανένδοξε, ἀρετῶν ταῖς λα-
μπρότησι, σοφῶς παναοίδιμε, πα-
ριδὼν τὰ τῇδε, Μηνᾶ θεοκῆρυξ, 

τῶν οὐρανίων παμφαῶς, ἐτεύξω 
Μάρτυς συνὼν τῷ Κτίστῃ σου· διό 

σου τὴν ὑπέρφωτον, πανηγυρίζο-
ντες ἄθλησιν, τὸν Σωτῆρα δοξάζο-
μεν, ὡς Θεὸν παντοδύναμον. 

Δόξα... Ἦχος δ΄. 

Ἔλαμψεν ἐν κόσμῳ μακάριε, 
τῶν σῶν δωρημάτων ἀκτὶς ἡ ὑπέ-

λαμπρος· κατ’ ἀξίαν γὰρ Χριστὸς 
ὁ Θεός, τοῖς ἑαυτοῦ δωρεῖται τὰς 
χάριτας θεράπουσιν, ὡς οὖν αὐτὸν 
θαυμασίως δοξάσας, τὸν Κύριον, 
ἀσκήσει τε καὶ ἀθλήσει τὰ ἐν κό-
σμῳ τερπνά, ἀντ’ οὐδενὸς λογισά-
μενος. Οὕτω παρ’ αὐτοῦ, λαμπρο-
τάτων ἐν οὐρανοῖς βραβείων ἠξιώ-

θης πανένδοξε, αὐτῷ συμβασι-
λεύων ἀθάνατε, ὃν ἐκτενῶς πανα-
οίδιμε ἱκέτευε, ῥύσασθαι ἡμᾶς πα-
ντοίων περιστάσεων, καὶ σῶσαι 
τὰς ψυχὰς ἡμῶν. 

Καὶ νῦν… Θεοτοκίον 

Νεῦσον παρακλήσει σῶν 
οἰκετῶν Πανάμωμε, παύουσα 
δεινῶν ἡμῶν ἐπαναστάσεις, πάσης 
θλίψεως ἡμᾶς ἀπαλλάττουσα· σὲ 
γὰρ μόνην ἀσφαλῆ, καὶ βεβαίαν 
ἄγκυραν ἔχομεν, καὶ τὴν σὴν προ-
στασίαν κεκτήμεθα. Μὴ αἰσχυν-
θῶμεν Δέσποινα, σὲ προσκαλούμε-

νοι· σπεῦσον εἰς ἱκεσίαν, τῶν σοὶ 
πιστῶς βοώντων· Χαῖρε Δέσποινα, 
ἡ πάντων βοήθεια, χαρὰ καὶ σκέπη, 
καὶ σωτηρία τῶν ψυχῶν ἡμῶν. 

ΙΕΡΕΥΣ: Νῦν ἀπολύεις τὸν 

δοῦλόν σου, Δέσποτα, κατὰ τὸ 
ῥῆμά σου, ἐν εἰρήνῃ, ὅτι εἶδον οἱ 

ὀφθαλμοί μου τὸ σωτήριόν σου, ὃ 
ἡτοίμασας κατὰ πρόσωπον 
πάντων τῶν λαῶν, φῶς εἰς 

ἀποκάλυψιν ἐθνῶν, καὶ δόξαν 
λαοῦ σου Ἰσραήλ. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 
ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 

ἀλλὰ ῥῦσαι ἡμᾶς ἀπὸ τοῦ πονη-
ροῦ. ὁ ἱερεὺς:  

Ὅτι σοῦ ἐστὶν ἡ βασιλεία καὶ ἡ 
δύναμις καὶ ἡ δόξα τοῦ Πατρὸς καὶ 
τοῦ Υἱοῦ καὶ τοῦ Ἁγίου Πνεύματος, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων.  

ΧΟΡΟΣ: Ἀμήν.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 
Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων.  

ΧΟΡΟΣ: Ἀμήν.  

Ἀπολυτίκιον 

 Τῶν Μαρτύρων. Γερασίμου. 

Ἦχος δ́. Ταχὺ προκατάλαβε. 

Τρισάριθμον σύνταγμα, τῶν Ἀ-
θλητῶν τοῦ Χριστοῦ, συμφώνως τι-
μήσωμεν, ὡς καθαιρέτας ἐχθροῦ, 
Μηνᾶν τὸν ἀοίδιμον, Βίκτωρα τὸν 
γενναῖον, καὶ Βικέντιον ἅμα, τού-
τοις συνευφημοῦντες, Στεφανίδα 
τὴν θείαν. Αὐτῶν Χριστὲ ἱκεσίαις, 
πάντας ἐλέησον. 

Τοῦ Ὁσίου. Ἦχος γ́. Θείας πίστεως. 

Δώρων μέτοχος, τῆς ἀφθαρσί-
ας, δῶρον ἄσυλον, τῆς Ἐκκλησίας, 
φερωνύμως ἀνεδείχθης Θεόδωρε· 
τοῖς ἱεροῖς ἑπόμενος δόγμασιν, ὁ-
μολογίας φωστὴρ ἐχρημάτισας. 
Πάτερ Ὅσιε, Χριστὸν τὸν Θεὸν ἱ-
κέτευε, δωρήσασθαι ἡμῖν τὸ μέγα 
ἔλεος. 

Δόξα. Ἕτερον. Τοῦ Ἁγίου Μηνᾶ. 

Ἦχος πλ. ά. Τὸν συνάναρχον Λόγον. 

Τοὺς μεγίστους ἀγῶνας τοῦ 
μαρτυρίου σου, καρτεροψύχως ἀ-
νύσας Μεγαλομάρτυς Μηνᾶ, οὐρα-
νίων δωρεῶν λαμπρῶς ἠξίωσαι, 

καὶ θαυμάτων αὐτουργός, ἐκ Θεοῦ 
ἀναδειχθείς, προστάτης ἡμῖν ἐδό-
θης, καὶ βοηθὸς ἐν ἀνάγκαις, καὶ 
ἀντιλήπτωρ ἐναργέστατος. 

Καὶ νῦν. Θεοτοκίον. Ἦχος πλ. ά. 

Χαῖρε πύλη Κυρίου ἡ ἀδιόδευ-
τος· Χαῖρε τεῖχος καὶ σκέπη τῶν 
προστρεχόντων εἰς σέ· Χαῖρε ἀχεί-
μαστε λιμήν, καὶ ἀπειρόγαμε· ἡ τε-

κοῦσα ἐν σαρκὶ τὸν ποιητήν σου 
καὶ Θεόν, πρεσβεύουσα μὴ ἐλλεί-
πῃς, ὑπὲρ τῶν ἀνυμνούντων, καὶ 
προσκυνούντων τὸν τόκον σου. 

Ἀπόλυσις 

ΙΕΡΕΥΣ: Σοφία!  

Ὁ Ἀναγνώστης: Εὐλόγησον.  

ΙΕΡΕΥΣ: Ὁ ὤν εὐλογητὸς Χρι-

στὸς ὁ Θεὸς ἡμῶν πάντοτε νῦν καὶ 

ἀεὶ καὶ εἰς τούς αἰῶνας τῶν αἰώ-
νων.Ἀμήν.  

Ὁ Ἀναγνώστης: Στερεώσαι, Κύριος 

ὁ Θεός, τὴν ἁγίαν καὶ ἀμώμητον 
πίστιν τῶν εὐσεβῶν καὶ ὀρθοδόξων 
Χριστιανῶν, σὺν τῇ ἁγίᾳ αὐτοῦ 

Ἐκκλησίᾳ καὶ τῇ χώρᾳ, νήσῳ, 
κώμη, Μητροπόλει, Ἐνορία ταύτῃ 
εἰς αἰῶνας αἰώνων. Ἀμήν.  

ΙΕΡΕΥΣ: Ὑπεραγία Θεοτόκε 

σῶσον ἡμᾶς.  

Ὁ Ἀναγνώστης: Τὴν τιμιωτέραν 

τῶν Χερουβείμ, καὶ ἐνδοξοτέραν 
ἀσυγκρίτως τῶν Σεραφείμ, τὴν 
ἀδιαφθόρως Θεὸν Λόγον τε-
κοῦσαν, τὴν ὄντως Θεοτόκον, σὲ 
μεγαλύνομεν.  

ΙΕΡΕΥΣ: Δόξα σοι ὁ Θεός, ἡ 

ἐλπὶς ἡμῶν, Κύριε, δόξα Σοι.  

Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίω Πνεύματι, καὶ νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. Ἀμήν. Κύριε ἐλέησον, Κύ-
ριε ἐλέησον, Κύριε ἐλέησον. Πάτερ 
Ἅγιε εὐλόγησον.  

ΙΕΡΕΥΣ: Χριστὸς ὁ ἀληθινὸς 

Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 
ἁγίας αὐτοῦ Μητρός· δυνάμει τοῦ 
τιμίου καὶ ζωοποιοῦ Σταυροῦ· 
προστασίαις τῶν τιμίων, ἐπουρα-
νίων δυνάμεων ἀσωμάτων· ἱκεσί-
αις τοῦ τιμίου καὶ ἐνδόξου, προφή-

του προδρόμου καὶ βαπτιστοῦ 
Ἰωάννου· τῶν ἁγίων, ἐνδόξων καὶ 
πανευφήμων ἀποστόλων, τῶν 

ἁγίων ἐνδόξων καὶ καλλινίκων 
μαρτύρων· τῶν ὁσίων καὶ θεοφό-

ρων πατέρων ἡμῶν· τοῦ ἁγίου (τοῦ 

ναοῦ)· τῶν ἁγίων καὶ δικαίων θεο-

πατόρων Ἰωακεὶμ καὶ Ἄννης· τοῦ 
ἁγίου(τῆς ἡμέρας), οὖ καὶ τὴν μνή-

μην ἐπιτελοῦμεν,  καὶ πάντων τῶν 

ἁγίων, ἐλεήσαι καὶ σώσαι ἡμᾶς, ὡς 
ἀγαθὸς καὶ φιλάνθρωπος.  

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον καὶ 
σῶσον ἡμᾶς. 

Ὁ Ἀναγνώστης: Ἀμήν. 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 


